Verificable en | a Sede El ectrénica del Organisno.

CVD: vi bhqt 4Lx36X3bw7VSG3

Compostela
Cultura

Bases de participacion na seleccion de proxectos de
intervencidns artisticas para a Zona C 2021-2022.

Expediente: 2021/X999/000029

1. Descricion e obxectivos

O Auditorio de Galicia, que ten encomendada a actividade cultural do Concello de Santiago de
Compostela, fai unha chamada para a presentacion de proxectos de intervencion artistica e
residencia literaria para a Zona C. Punto de informacion cultural (Rua Preguntorio, n° 1).

Dirixida a dar visibilidade da arte e da creacion literaria emerxente de Galicia, esta convocatoria
ten como obxectivo a achega & cidadania dos discursos artisticos emerxentes que se realizan
no pais, promover a creacion artistica emerxente singularizando a Zona C como espazo para
proxectos especificos e efémeros no que creadoras e creadores atopen vias de
profesionalizacion, fomentando o debate, a reflexion e a critica.

2. Quen pode presentar unha solicitude?

Poden presentar solicitude creadoras/es e comisarias/os nadas/os ou residentes en Galicia,
cunha traxectoria profesional que, preferentemente, non estea ainda consolidada, e que tefian
unha idade inferior aos 35 anos no momento da presentacion da solicitude.

3. Modalidades

Poderan concorrer nas seguintes modalidades:
MODALIDADE 1. PROXECTOS DE CREACION ARTISTICA
MODALIDADE 2. PROXECTOS DE COMISARIADO
MODALIDADE 3. PROXECTOS DE CREACION LITERARIA

Realizaranse neste periodo como maximo, 3 proxectos de creacién artistica (modalidade 1), 1
proxecto de comisariado (modalidade 2) e 1 proxecto de creacion literaria (modalidade 3).

En caso de non houber concorrencia ou quedaren desertas algunha das modalidades, o
Auditorio de Galicia podera distribuir noutras modalidades a contia de proxectos seleccionados,
sempre e cando exista dispofiibilidade orzamentaria.

AUDITORIO DE GALICIA

Avenida do Burgo das Nacions s/n m

15705 Santiago de Compostela

Tel.: 981 55 22 90 AUDITORIO DE GALICIA

E!lftgg?s?f;sgl 026 /981 552 290 PALACIO DA OPERA, EXPOSICIONS E CONGRESOS
info@auditoriodegalicia.org SR REp SR CONCELLO DE

SANTIAGO



Verificable en | a Sede El ectrénica del Organisno.

CVD: vi bhqt 4Lx36X3bw7VSG3

Compostela

Cultura
4. Documentacion que habera que achegar
. Solicitude de participacién na modalidade que corresponda
. Copia do NIF ou documentacién acreditativa da residencia en Galicia da idade.
. Proxecto que presenta. Documento pdf que non exceda das 10 paxinas.
. Para a modalidade de Proxectos de creacion literaria, compromiso de edicién da obra

resultante por parte dunha editora legalmente constituida e especificacion das actividades de
mediacion.

5. MODALIDADES DE PROXECTOS ARTISTICOS
5.1 MODALIDADE 1. PROXECTOS DE CREACION ARTISTICA

Dirixido a creadores/as do ambito da creacion artistica contemporanea que deberan presentar
un proxecto de intervencién artistica para os espazos expositivos do primeiro e segundo andar
da Zona C. A intervencion debera respectar a arquitectura e composicién estrutural do edificio,
non se aceptaran intervenciéns que supofian unha modificacion da estrutura ou configuracion
do edificio. A proposta debera dialogar co espazo patrimonial sen mancar nin danar o seu
contido actual.

Poderan presentar proxectos artistas individuais ou colectivos nados ou residentes en Galicia
que tefian unha idade inferior a 35 anos no momento de presentar a solicitude.

As/os participantes poderan presentar un s6 proxecto de tematica libre que destaque pola sta
calidade e viabilidade.

Deberan presentar a seguinte documentacion:
1. Copia do documento de identidade

2. Acreditacion de residencia en caso de que no documento de identidade figure un lugar de
nacemento de fora de Galicia.

3. Proxecto da intervencion presentada. Documento pdf que non exceda das 10 paxinas e que
debera incluir:

A- TITULO E TEXTO EXPLICATIVO. Titulo e texto explicativo da intervencién que se
pretende realizar (o Auditorio resérvase o dereito de reproducion).

B- RECREACION DA INTERVENCION. Bosquexos ou reproducion grafica da
intervencion, proposta de montaxe e desefio expositivo. No caso de videocreacion ou
performance debera inserirse unha ligazon onde visualizar a obra.

C- CURRICULO. Curriculo resumido da/do artista que non exceda de 20 lifias.

D- ORZAMENTO. Orzamento desagregado por partidas que inclia calquera gasto que a
intervencion xere (impostos incluidos)

4- Expediente artistico. As/os artistas poderan achegar informacion sobre outros traballos.
Documento pdf que non exceda das 5 paxinas.

A dotacion econOomica para esta intervencion serd de 5.000 € (cinco mil euros, impostos
incluidos) por proxecto artistico seleccionado. Esta cantidade aboarase mediante transferencia
bancaria despois de presentada a factura e unha vez inaugurada a intervencion.

As/os artistas ou 0s colectivos deberan integrar nesta contia a totalidade dos gastos que
supofia a intervencion (impostos incluidos). O Auditorio de Galicia non se fara cargo de ningun
custe de producion, viaxes, dietas, aloxamentos ou calquera outro desembolso que supofia a
realizacion da exposicion. A persoa ou colectivo que presente o proxecto debera ter a
capacidade de contratar coa administracion publica de acordo co marco legal vixente.

A persoa ou colectivo que presente o proxecto deberd ter a capacidade de contratar coa
administracion publica de acordo co marco legal vixente.

Nos proxectos cuxo orzamento exceda desta cantidade o participante podera ter achegas
doutras fontes de financiamento, sempre e cando non sexan do Concello de Santiago, estean
especificadas na sua proposta e non contravefian ningunha disposicion legal vixente.

5.2 MODALIDADE 2. PROXECTOS DE COMISARIADO

Dirixida a comisarias e comisarios dedicados & practica curatorial entendida como a relacion
gue se desenvolve en contacto coa/co artista e coas/cos axentes implicadas/os no proxecto e a
estruturacion nun dispositivo expositivo das distintas pezas ou discursos artisticos. A proposta
debera estar pensada para 0s espazos expositivos do primeiro e segundo andar da Zona C. A
intervencion debera respectar a arquitectura e composicién estrutural do edificio, non se
aceptaran intervencions que supofian unha modificacion da estrutura ou configuracién do
edificio. A proposta debera dialogar co espazo patrimonial sen mancar nin danar o seu contido
actual.

Poderan presentar un sé proxecto de tematica libre que destaque pola sua calidade e
viabilidade.

- Poderan presentar proxectos de comisarios/as individuais ou colectivos nados ou residentes
en Galicia menores que tefian unha idade inferior a 35 anos no momento de presentar a
solicitude

- No proxecto o/a comisaria/o podera traballar con artistas de calquera idade ou procedencia.

Deberan presentar a seguinte documentacion:
1. Copia do documento de identidade

2. Acreditacion de residencia sé en caso de que no documento de identidade figure un lugar de
nacemento de fora de Galicia

3. Proxecto da intervencion presentada. Documento pdf que non exceda das 10 paxinas e que
debera incluir:

A- TITULO E TEXTO EXPLICATIVO. Titulo e texto explicativo da intervencién que se
pretende realizar, preferentemente en galego (O Auditorio reserva o dereito de
reproducion)

B- RECREACION DA INTERVENCION. Bosquexos ou reproducion grafica da
intervencion, proposta de montaxe e desefio expositivo. No caso de videocreacion ou
performance debera inserirse unha ligazén onde visualizar a obra.

C- CURRICULO. Curriculo resumido da / do comisaria /o que non exceda de 20 lifias
(preferentemente en galego)

D- ORZAMENTO. Orzamento desagregado por partidas que inclda calquera gasto que a
intervencion xere (impostos incluidos)

4- Expediente artistico. As/os comisarias/os poderan achegar informacién sobre outros
traballos curatoriais. Documento pdf que non exceda das 5 paxinas.

A dotacion econdémica para esta intervencion serd de 7.000 € (sete mil euros, impostos
incluidos) por proxecto artistico seleccionado. Esta cantidade aboarase mediante transferencia
bancaria despois de presentada a factura e unha vez inaugurada a intervencion.

As/os comisarias/os e as/os artistas ou colectivos que conviden ao proxecto, deberan integrar
nesta contia a totalidade dos gastos que supofia a intervencion (impostos incluidos). Nestes
custos estan todos os derivados da xestioén das pezas artisticas cos artistas propostos ou cos
fondos, coleccions de onde se soliciten as pezas. O Auditorio de Galicia non se fara cargo de
ningun custe de producion, viaxes, dietas, aloxamentos ou calquera outro desembolso que
supofia a realizacion da exposicion.

A persoa ou colectivo que presente o proxecto deberd ter a capacidade de contratar coa
administracion publica de acordo co marco legal vixente.

Nos proxectos cuxo orzamento exceda desta cantidade o participante podera ter achegas
doutras fontes de financiamento, sempre e cando non sexan do Concello de Santiago, estean
especificadas na sua proposta e non contravefian ningunha disposicion legal vixente.

5.3 CRITERIOS DE VALORACION PARA AS MODALIDADES DE CREACION ARTISTICA E
COMISARIADO

Valorarase seguindo a seguinte puntuacion nos apartados propostos, a mellor proposta
valorarase coa puntuacion maxima, obtendo as seguintes propostas puntuacions decrecentes
de -5 puntos:

1- A calidade e coherencia do proxecto: solidez formal e conceptual, a viabilidade do proxecto
con base na sua adaptabilidade ao espazo de intervencién e & optimizacion dos recursos
econémicos e materiais, a conexion do proxecto coas correntes actuais de creacion
contemporanea e a calidade e relevancia das actividades de mediacion (80 puntos)

2- A traxectoria do solicitante (premios, bolsas, exposicions, formacién etc.) (20 puntos)
5.4 MODALIDADE 3. PROXECTOS DE CREACION LITERARIA

A Modalidade 3, esta dirixida a ofrecer un espazo de creacion literaria a creadores/as ou
colectivos no centro da cidade vella de Santiago de Compostela. O ultimo andar da Zona C
sera o lugar que poderan ocupar as/os creadoras/es para realizar o seu proxecto literario.
Ademais deberan realizar unha proposta de mediacion coa cidadania na que poderan
interactuar cos publicos potenciais e espallar cofiecemento do quefacer da creacion literaria.

As obras que se presenten deberdn ter un compromiso de edicion por parte dunha editora
legalmente constituida. Na edicion da obra, que non sera mais al6 de 1 ano despois da
realizacion da residencia, deberd figurar que no proceso de creacion, a obra foi realizada en
residencia na Zona C do Concello de Santiago de Compostela, financiada polo Auditorio de
Galicia. Esta indicacion debera dispofierse en todas as copias editadas e posibles reedicions
da obra en calquera lingua do mundo co logotipo de Compostela Cultura e do Concello de
Santiago de Compostela. Deberd depositar no Auditorio de Galicia 50 exemplares da obra
editada.

S6 se aceptaran proxectos que se desenvolvan en lingua galega.

O periodo de residencia sera de maio a xullo de 2022, ainda que o Auditorio podera cambiar as
datas segundo necesidade. Neste periodo o/a artista podera realizar a sta estadia na Zona C
nos horario habituais de apertura, ou naqueles que convefia co Auditorio de Galicia.

Poderan presentar proxectos escritoras/es individuais ou colectivos nados ou residentes en
Galicia que tefian unha idade inferior a 35 anos no momento de presentar a solicitude.

As/os participantes poderan presentar un s6 proxecto de tematica libre que destaque pola sta
calidade, viabilidade e proposta de mediacion.

Deberan presentar a seguinte documentacion:
1. Copia do documento de identidade

2. Acreditacion de residencia sé en caso de que no documento de identidade figure un lugar de
nacemento de fora de Galicia

3. Proxecto de creacion literaria e mediacion. Documento pdf que non exceda das 10 paxinas e
que debera incluir:

A- TITULO E TEXTO EXPLICATIVO. Titulo e texto explicativo do proxecto literario que
desenvolvera na Zona C.

B- PROPOSTA DE ACTIVIDADES DE MEDIACION. Proposta de actividades de
mediacién coa cidadania onde se propofian actividades dirixidas ao fomento da lectura, a
creacion literaria e/ou o cofiecemento e contacto da cidadania do sector literario do pais.

C- CURRICULO. Curriculo resumido da/do creadora/or que non exceda de 20 lifias

D- ORZAMENTO. Orzamento desagregado por partidas que inclda calquera gasto que a
intervencion xere (impostos incluidos). Non poderan ser incluidos os gastos de edicion.

4- Compromiso de edicion da obra resultante do proxecto presentado por parte dunha editora
legalmente constituida.

5- Expediente artistico. As/os artistas poderan achegar informacion sobre outros traballos.
Documento pdf que non exceda das 5 paxinas.

A dotacion econdmica para esta residencia sera de 5.000 € (cinco mil euros, impostos
incluidos) por proxecto seleccionado. Esta cantidade aboarase mediante transferencia bancaria
despois de presentada a factura e unha realizada a residencia e o proxecto de mediacion.

As/os creadoras/es deberan integrar nesta contia a totalidade dos gastos que supofia a
intervencion (impostos incluidos). O Auditorio de Galicia non se fara cargo de ningun custe de
producién, viaxes, dietas, aloxamentos ou calquera outro desembolso que supofia a realizacion
da residencia e da mediacion. A persoa ou colectivo que presente o proxecto debera ter a
capacidade de contratar coa administracion publica de acordo co marco legal vixente.

A persoa ou colectivo que presente 0 proxecto debera ter a capacidade de contratar coa
administracion publica de acordo co marco legal vixente.

5.5 CRITERIOS DE VALORACION PARA A MODALIDADE 3 DE RESIDENCIA LITERARIA

Valorarase seguindo a seguinte puntuacion nos apartados propostos, a mellor proposta
valorarase coa puntuacion maxima, obtendo as seguintes propostas puntuacions decrecentes
de -5 puntos:

1- A calidade e coherencia do proxecto: solidez formal e conceptual, viabilidade econémica e
técnica e calidade e relevancia das actividades de mediacion (60 puntos)

2- A calidade linglistica do proxecto (20 puntos)
3- A traxectoria do solicitante (premios, bolsas, formacién etc.) (20 puntos)

6. CONDICIONS XERAIS

Os importes asignados para cada modalidade estan sometidos &s retenciéns e impostos que
marca a lei.

As intervencions adaptaranse ao calendario proposto polo Auditorio de Galicia que se pora en
contacto cos seleccionados para indicarlles o periodo de intervencion.

Dado o traballo presencial que requiren as intervenciéns todas/os seleccionadas/os deben ter
compromiso de presenza e seguimento e deberan contar con os elementos necesarios para a
instalacion das obras e para a sua correcta exhibicion e adecuacion ao espazo.

Os traballos quedaran en mans das/os autoras/es que autorizan ao Auditorio a citacion do seu
nome asi como a reproducion grafica da sta obra para calquera tipo de difusion ou publicacién
qgue o Auditorio considere oportuno facer dela, propiciando tamén o material que o Auditorio
requira como textos, imaxes etc.

Finalizada a intervencion o espazo debe quedar en condiciéns para a seguinte intervencion.
Esta adecuacion do espazo debe estar contemplada no orzamento.

O Auditorio de Galicia asinara un contrato coa persoa seleccionada, no que se especificaran
todas as cuestions relativas & execucion do proxecto, sendo responsable ultimo do mesmo.

Todas as comunicacions se deriven desta convocatoria e que se dirixan ao Auditorio de Galicia
de Santiago de Compostela ou a calquera outra entidade ou persoa con sede ou domicilio no
territorio de Galicia, asi como a actividade de divulgacion ou publicidade a que dea lugar
(rétulos, avisos, sinais informativos, folletos, publicaciéns etc) e as propias prestaciéns do
contrato (materializadas en forma verbal ou documental) realizaranse en lingua galega de
acordo co previsto Regulamento de uso do galego na administracién municipal de Santiago de
Compostela.

7. SELECCION. COMISION DE SELECCION

O numero maximo de proxectos seleccionados nas modalidades 1 e 2 sera de 4 en total e
dependera da calidade e do numero de proxectos que se presenten en cada unha. E para a
modalidade 3 sera de 1 proxecto.

Formaran parte da comision de seleccion para as modalidades 1 e 2, nomeados polo Auditorio
de Galicia:

-2 expertos/as no &mbito das artes visuais.

-1 traballador/a do departamento de programaciéon do Auditorio de Galicia.
Formaréan parte da comision de seleccion para as modalidades 3:

-2 expertos/as no &mbito literario e/ou linguistico.

-1 traballador/a do departamento de programacion do Auditorio de Galicia.

A participacion nesta convocatoria implica a total aceptacion das condicions expostas nesta
resolucion e a conformidade coa decision do comité de seleccion, que é inapelable.

A organizacion resérvase o dereito de facer modificacions ou tomar iniciativas non reguladas
nestas bases, sempre que supoiian melloras para o desenvolvemento dos obxectivos desta
convocatoria.

O comité de seleccion resérvase o dereito de declarar deserta algunha das modalidades.

8. ORZAMENTO TRAMITACION ADMINISTRATIVA DOSIAS
SELECCIONADOSIAS

As obrigas economicas que se deriven desta contratacion realizaranse con cargo a aplicacion
orzamentaria 33404 22706 de artes visuais do orzamento xeral do Auditorio de Galicia, e a
execucion da mesma queda vinculada & existencia de crédito orzamentario suficiente para
levala a cabo.

Logo da seleccion correspondente segundo o0s tramites regulados nas bases desta
convocatoria, 0s contratos que, de ser o caso, se adxudiquen seran contratos de servizos
artisticos, menores pola sta contia e privados polas razons de exclusividade artistica definidas
na LCSP.

Formalizarase un contrato privado entre ambas as partes onde se especificaran os contidos e
alcance da intervencion resultantes do proxecto artistico seleccionado.

A seleccion do comité de valoracidn non xera ningun dereito nin obriga do participante co
Auditorio de Galicia e viceversa, esta ten caracter de proposta que debera ser ratificada polo
organo de contratacion competente do Auditorio de Galicia.

9. CALENDARIO ORIENTATIVO

O seguinte calendario € orientativo e podera ser modificado polo Auditorio de Galicia segundo
as necesidades da programacion e do espazo.

Decembro 2021-febreiro 2022: posible intervencion modalidades 1 ou 2.
Marzo-xufio 2022: posible intervencion modalidades 1 ou 2.

Maio-xullo 2022: posible residencia modalidade 3.

Xullo-setembro 2022: posible intervencion modalidades 1 ou 2.
Decembro 2022-febreiro 2023: posible intervencion modalidades 1 ou 2.

10. DESCARGA DE PLANOS DO ESPAZO

Para elaborar o proxecto podes descargar plano do espazo en
https://www.compostelacultura.gal/espazos/zona-c

11. ENVIO DE PROPOSTAS

As propostas deberan ser enviadas de xeito Unico a través da sede electronica do Auditorio de
Galicia mediante a solicitude xeral http://sede.compostelacultura.gal indicando a modalidade &
gue se presentan.

12 PRAZO DE PRESENTACION

Un mes a contar a partir do dia seguinte a publicacion desta resolucién no taboleiro de
anuncios do Auditorio de Galicia.

A participacion nesta convocatoria implica a aceptacion total das stas bases e o Auditorio de
Galicia reserva para si 0 dereito a interpretar as bases desta resolucion sempre que sexa
necesario para o seu desenvolvemento.

INFORMACION
compostelacultural.gal

exposicions@auditoriodegalicia.org

